
IN DIFEIZA 
DE NÒSTRE 
REIXE

A fin de luggio a l’à portòu a notiçia che a gara regionale

per l’asegnaçion da gestion do Tiatro da Zoentù de via Ce-

sarea a l’é stæta goagna da ’n’atra societæ, diversa da

quella ch’a l’à gestîo pe-i urtimi sei anni. Pe quelli che,

comme niatri, veuan ben a Zena, a-a Liguria, a-e seu len-

goe e a-e seu tradiçioin, l’anonçio do cangio de gestion o

l’é stæto aconpagnòu da-e brutte notiçie ch’emmo lezûo

in scî giornali dove o neuvo gestô o l’à dito: «Niente più

dialettale... Se la domanda è: farete un programma con

compagnie amatoriali? La risposta è: no». Insomma

’n’inverscion de rotta ch’a leva a-a coltua zeneize e ligure

un di pöchi tiatri che çercan de vive co-o proponn-e di

spetacoli bazæ in scê nòstre tradiçioin. No se tratta, miæ

ben, de discutte a profescionalitæ de chi va ò de chi vegne.

O problema o l’é quello de no perde ’n spaçio inportante

anche pe-a seu centralitæ. Lasciæme solo aregordâ che A

Compagna a fa a çeimonia da consegna di seu premmi

pròpio into Tiatro da Zoentù. Quello ch’o fa dispiaxei o

l’é o fæto che a Region a no l’agge pensòu de mette, into

bando de gara, o vincolo che o tiatro o no poeiva cangiâ

destinaçion da quella tegnûa pe sei anni: da-i restaori

scinn-a a-a giornâ d’ancheu. Varie personalitæ de Zena àn

pigiòu poxiçion in favô da vocaçion popolare do Tiatro,

gh’é ’n ricorso pendente e gh’é l’idea de inandiâ quarche


